
 
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ 
 

Ո  Ր  Ո  Շ  Ո Ւ  Մ 
 
 
 

14 սեպտեմբերի 2023 թվականի  N   1595    - Ն 
 
 
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԱՐԱԳԱԾՈՏՆԻ ՄԱՐԶԻ ԱՊԱՐԱՆ 
ՀԱՄԱՅՆՔԻ ՎԱՐԴԵՆՈՒՏ ԵՎ ԱՐԱԳԱԾ ԲՆԱԿԱՎԱՅՐԵՐՈՒՄ ԳՏՆՎՈՂ 

ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ 
ՃԱՆԱՉԵԼՈՒ ՄԱՍԻՆ 

-------------------------------------------------------------------------------------------------------------- 
 

Ղեկավարվելով «Հանրության գերակա շահերի ապահովման նպատակով 

սեփականության օտարման մասին» Հայաստանի Հանրապետության օրենքի 4-րդ, 

5-րդ և 7-րդ հոդվածների դրույթներով` Հայաստանի Հանրապետության կառա-

վարությունը    ո ր ո շ ու մ     է. 
1. Հայաստանի Հանրապետության կառավարության 2023 թվականի մարտի 2-ի 

N 279-Ա որոշմամբ (այսուհետ՝ որոշում) հավանություն ստացած՝ «ՌԻԴ» սահմանա-

փակ պատասխանատվությամբ ընկերության (այսուհետ՝ ընկերություն) կողմից 

ներկայացված՝ ամառային և ձմեռային զբոսաշրջային, լեռնադահուկային, էկո-

գյուղատնտեսական արտադրության կենտրոնի ստեղծման և ջրամբարի կառուցման 

«Արագած» ներդրումային ծրագիրը (այսուհետ՝ ծրագիր) իրականացնելու նպատակով 

սույն որոշման N 2 հավելվածում նշված տարածքներում ներառված՝ N 1 հավելվա-

ծում նշված հողամասերի (կադաստրային ծածկագրերով անշարժ գույքի միավոր-

ների) նկատմամբ ճանաչել հանրության գերակա շահ` հետևյալ հիմնավորումներով` 

1) ծրագրի իրականացման շահը գերակայում է օտարվող սեփականության 

սեփականատերերի շահերից, քանի որ՝ 

ա. ծրագրի իրականացման արդյունքում կներգրավվեն նոր ներդրումներ, 

կստեղծվեն նոր աշխատատեղեր, կբարձրանա մարզի նկատմամբ գրավչությունը, 

կբարելավվի զբոսաշրջությունը, ինչը բնականաբար կունենա սոցիալ-տնտեսական 

բարձր նշանակություն մարզի և ամբողջ հանրապետության համար, 

բ. ծրագրի իրականացումը կունենա նաև բնապահպանական, առողջության, 

սպորտի, մշակույթի զարգացման նշանակություն. 

2) ծրագրի արդյունավետ իրագործումը չի կարող ապահովվել առանց սույն 

որոշման N 1 հավելվածում ընդգրկված կադաստրային ծածկագրերով անշարժ գույքի 

միավորների oտարման: 

2. Հաստատել՝ 

1) Հայաստանի Հանրապետության Արագածոտնի մարզի Ապարան համայնքի 

Վարդենուտ և Արագած բնակավայրերի վարչական սահմաններում գտնվող այն 

հողամասերի ցանկը և սխեման, որոնց նկատմամբ ճանաչվել է հանրության 

գերակա շահ՝ համաձայն NN 1 և 2 հավելվածների։ 

3. Սահմանել, որ` 

1) սույն որոշման 2-րդ կետով հաստատված հավելվածներում նշված տարածք-

ների ձեռք բերող է հանդիuանում ընկերությունը. 

2) նախատեսված օտարման գործառույթների իրականացումը համակարգող է 

հանդիսանում Հայաստանի Հանրապետության էկոնոմիկայի նախարարությունը․ 

3) սեփականության օտարման գործընթացն սկսելու վերջնական ժամկետը 

2024 թվականի ապրիլի 1-ն է. 

4) սույն որոշմամբ հանրության գերակա շահ ճանաչված անշարժ գույքի 

միավորների և դրանցում առկա սեփականության օբյեկտների նկարագրության 

արձանագրության կազմման գործառույթներն իրականացնում է սույն որոշման 3-րդ 

կետի 2-րդ ենթակետով նախատեսված՝ օտարման գործառույթների իրականացումը 

համակարգող ճանաչված՝ Հայաստանի Հանրապետության էկոնոմիկայի նախարա-

րությունը. 

5) սույն որոշմամբ հանրության գերակա շահ ճանաչված անշարժ գույքի 

միավորների և դրանցում առկա սեփականության օբյեկտների նկարագրության 

արձանագրության կազմման աշխատանքներն իրականացվում են Հայաստանի 

Հանրապետության կառավարության 2007 թվականի հունվարի 25-ի N 108-Ն որոշմամբ 

սահմանված կարգով և նկարագրության արձանագրության օրինակելի ձևով. 

6) օտարվող սեփականություն ձեռք բերողի իրավունքներն ու պարտակա-

նությունները սահմանվում են «Հանրության գերակա շահերի ապահովման նպա-

տակով uեփականության oտարման մաuին» օրենքի հիման վրա տարածքները 

ձեռք բերողի և լիազոր մարմնի միջև կնքված և սույն որոշմանը կցված պայմա-

նագրին համապատասխան: 

4. Սահմանել, որ սույն որոշման NN 1 և 2 հավելվածներում նշված տարածք-

ները կարող են օգտագործվել բացառապես որոշմամբ հավանություն ստացած 

ծրագրով նախատեսված գործողություններն իրականացնելու նպատակով: 

5. Սահմանել, որ պայմանագրի նոտարական վավերացման և դրանից 

բխող գույքային իրավունքների պետական գրանցման հետ կապված վճարներն ու 

տուրքերը պետք է վճարվեն ընկերության միջոցների հաշվին։ 

6. Ընդունել ի գիտություն, որ օտարվող սեփականություն ձեռք բերողն 

ստանձնել է պայմանագրային պարտավորություն` պետությանը զերծ պահելու 

ցանկացած վնասից և պատասխանատվությունից, որոնք կարող են առաջանալ 

սեփականության օտարման արդյունքում կամ հետևանքով` կապված սեփականության 

դիմաց փոխհատուցման անհամարժեքության, ինչպես նաև քաղաքաշինական 

ծրագրի իրականացման հետ: 

7. Առաջարկել Ապարան համայնքի ղեկավարին օժանդակել Հայաստանի 

Հանրապետության օրենսդրությամբ սահմանված կարգով հողամասերի նպա-

տակային նշանակության փոփոխության, օտարման և ընկերության հետ պայմա-

նագրի սահմանված կարգով կնքման գործընթացին։ 

8. Սույն որոշումն ուժի մեջ է մտնում պաշտոնական հրապարակման օրվան 

հաջորդող տասներորդ օրը: 

